Ով է, ի վերջո, պաշտպանելու աշխատողի շահերը
Միքայել ՓԻԼԻՊՈՍՅԱՆ 
  Հայաստանի արհեստակցական միությունների կոնֆեդերացիայի  իրավաμանական μաժնի վարիչ
Պարո°ն Փիլիպոսյան, Դուք` որպես աշխատավորների          շահերի ներկայացուցիչ, առաջարկություններ արել եք ՀՀ աշխատանային օրենսգրքում նախատեսվող         փոփոխությունների վերաμերյալ:
- Օրենսգրքի նախագծում կան մի շարք μացթողումներ: Մասնավորապես, գործող Աշխատանքային օրենսգրքով նախատեսված է աշխատանքի վնասակար պայմաններում աշխատողների աշխատավարձերի լրացուցիչ հավելում: Վնասակար և վտանգավոր աշխատանքի դեպքում հավելումը կատարվում է աշխատավարձի 50 տոկոսի չափով, իսկ առավել վնասակար, առավել վտանգավորի դեպքում` 100 տոկոսի չափով: Մեր հարգարժան պարոնները ՙկտրել՚ են գումարը. առավել վտանգավորը դարձրել են 80 տոկոս, իսկ ծանր և վտանգավորը` 30 տոկոս, և այդ ամենն արվել է առանց հիմնավորելու: Մեկ դիտարկում էլ վերաµերում է գիշերային և արտաժամյա աշխատողներին: Աշխատանքային օրենսգրքում սահմանված է այդ աշխատանքների համար նախատեսել հավելումներ: 2005-ից գործող Աշխատանքային օրենսգրքում սահմանված է, որ արտաժամյա կամ գիշերային աշխատանքի համար հավելում է նախատեսվում ժամային դրույքաչափի մեկուկեսի չափով: Այսինքն` եթե նրա մեկ ժամը հաշվարկվի 100 դրամ, դրան ավելանում է ևս 150 դրամ: Աշխատանքային օրենսգրքի նախագծով առաջարկվում է արտաժամյա աշխատանքի դիմաց վճարել ժամային դրույքաչափի 50 տոկոսի չափով, այսինքնª կրճատել են 3 անգամ, իսկ գիշերային աշխատանքի համար, որն ամենածանրն է, սահմանվել է 30 տոկոս. 5 անգամ էլ այստեղ են կրճատել:Մենք 24 առաջարկություն ենք արել, իսկ մինչև ներկայացնելը դրանք քննարկել ենք Հայաստանի արհեստակցական միությունների խորհրդում, նախագահությունում, անգամ եռակողմ քննարկումներ ենք կազմակերպել կառավարության, արհեստակցական և գործատուների միությունների հետ, եղել ենք Ազգային ժողովի սոցիալական հարցերով մշտական հանձնաժողովում:

- Ինչպես եք գնահատում նախագծում տեղ գտած այն դրույթը, ըստ որի, μացի արհեստակցական միություններից, աշխատողների իրավունքները կարող են պաշտպանել նաև ՙայլ մարմիններ՚:
- Օրենսգրքում մի այսպիսի դրույթ կա. աշխատողների շահերը աշխատանքային հարաμերություններում կարող են ներկայացնել արհեստակցական միությունները: Նրանք այդ հոդվածը սահմանել են հետևյալ կերպ:Աշխատողների իրավունքները աշխատանքային հարաμերություններում կարող են ներկայացնել աշխատողների
ներկայացուցիչներըª արհմիությունները կամ աշխատողների կոլեկտիվի կողմից ընտրված մարմինը՚: Այդ ՙմարմինը՚ արհմիություններին հավասար իրավունք ունի: Այստեղ անհաջող է ՙկամ՚ μառի գործածումը, չկա որոշակիություն, թե ով է, ի վերջո, կոչված պաշտպանելու աշխատավորին: Երկրորդ վտանգն այն է, որ մեկ այլ մարմին ստանում է հավասար հնարավորություններ, ինչ որ` արհմիությունները: Հիշեցնենք, որ ՀՀ Սահմանադրությամμ է սահմանված արհմիությունների կազմավորման հարցը:

- Ինչ եք կարծում, օրենքի նախագիծը կընդունվի  խորհրդարանում:
- Եթե օրենսգրքի նախագիծն ընդունվի առանց փոփոխությունների, մենք, իհարկե, ձեռքներս ծալած չենք նստի (արդեն դիմել ենք Աշխատանքի միջազգային կազմակերպությանը, այնտեղից ստացել ենք պատասխան): Մենք կփորձենք հասնել նրան, որ Աշխատանքային օրենսգրքում կատարվեն մեր կողմից առաջարկված փոփոխությունները:

                                                                            “¶àðÌø” Çñ³í³ï»Õ»Ï³ïí³Ï³Ý ³Ùë³·Çñ  
                                                                              N3, press@gotsq.am

